
				এই পাতাটির মুদ্রণ সংশোধন করা প্রয়োজন। 
कब्रिभ (अर्थ @役
অতি কষ্ট্রে যায়, আর বসিয়া পড়ে ; আবার একটু পরে উঠিয়া দুই চারি পা যায়। r.
সূৰ্য মাথার উপর উঠিল ; তবুও সে জনমানব দেখিতে পাইল না। সম্মুখে পশ্চাতে দক্ষিণে শুধু জঙ্গল, সীমাহীন অরণ্য। বামে নদী। নদীর তীর দিয়া বাধা রাস্তা ছিল না ; লোকজন যাতায়াত করিলে জঙ্গলের মধ্যে যেমন সামান্য পথের রেখা পড়ে, সেই রকম পথ ছিল। বসির সেই পথ ধরিয়াই চলিতে লাগিল। অবশেষে, ক্ষুধায়, তৃষ্ণায় ও ক্লাস্তিতে তাহাকে এমন অবসন্ন করিয়া ফেলিল যে, সে আর চলিতে পারিল না, পথের পার্থেই একটা গাছের তলায় সে শুইয়া পড়িল। তাহার তখন বুক ফাটিয়া কান্না আসিতে লাগিল ; তাহার মনে হইতে লাগিল অতি অল্পক্ষণের মধ্যেই তাহার। প্ৰাণ বাহির হইয়া যাইবে । আল্লার দয়ায় সে। প্ৰাণের বন্ধুর প্রদত্ত বিষ খাইয়াও মরে নাই ; জলের মধ্যে এত কুম্ভীর ছিল, তাহারাও তাহাকে স্পর্শ করে নাই, জঙ্গলের বাঘ ও সাপও তাহাকে ধরে নাই ; কিন্তু এত বিপদ হইতে রক্ষা পাইয়াও সে বুঝি আর প্রাণ বাচাইতে পারিল না। তখন তাহার ঘরের ' কথা মনে হইল ; তাহার মায়ের কথা স্ত্রীর কথা মনে পড়িল । বসির গভীর মনােকষ্টে একটা দীর্ঘনিঃশ্বাস পরিত্যাগ করিল ; সে । নিশ্চয় বুঝিল এবার আর তাহার রক্ষা নাই, এখনই তাহার। প্ৰাণ । বাহির হইয়া যাইবে । কিন্তু ভগবান যাহার রক্ষাকর্তা, তাহার প্ৰাণ কি বাহির হয় ? বসির মনে করিতেছিল, এ জঙ্গলে তাহার বুঝি কেহ নাই; কিন্তু সকলের যিনি রক্ষাকৰ্ত্তা, ধনী দরিদ্রের যিনি বন্ধু, তিনি যে তাহার সঙ্গে সঙ্গে রহিয়াছেন, এ কথা বসির বুঝিতে পারে নাই । .

